
 

       

      

 

31 Rhagfyr 2020 

 

 

Cyfarfod Brys y Pwyllgor NHAMG 

 

Annwyl Llywydd,  

 

Ysgrifennaf atoch yn unol â Rheol Sefydlog 17.46 gan fy mod am alw cyfarfod o'r Pwyllgor 

ar y Newid yn yr Hinsawdd, yr Amgylchedd a Materion Gwledig mewn wythnos nad yw'n 

wythnos eistedd. Yr wyf wedi ymgynghori ag aelodau'r Pwyllgor ac yr ydym wedi cytuno, 

mewn egwyddor, i gynnal cyfarfod brynhawn dydd Iau, 7 Ionawr.  

Diben y cyfarfod hwn fydd ystyried anghydfod parhaus rhwng Nwy Prydain ac Undeb y 

GMB mewn perthynas â materion staffio. Yn dilyn pleidlais, mae Undeb y GMB wedi 

cyhoeddi y bydd ei aelodau'n cymryd camau diwydiannol am 5 diwrnod yn ystod Ionawr 

2021, gan ddechrau ddydd Iau, 7 Ionawr. 

Mae'r Pwyllgor yn pryderu, gan mai Nwy Prydain sy'n gyfrifol am weinyddu rhaglen 

flaenllaw Llywodraeth Cymru ar gyfer gwella effeithlonrwydd cartrefi, NEST, y gallai y 

gweithredu diwydiannol a'r anghydfod parhaus effeithio ar gyflawni'r rhaglen. Bydd y 

Pwyllgor yn gwahodd cynrychiolwyr Nwy Prydain ac Undeb y GMB i ddod i'r cyfarfod i 

drafod y materion hyn. 

Byddwn yn ddiolchgar pe gallech nodi cyn gynted ag y bo'n ymarferol a oes gennych 

unrhyw bryderon am y trefniadau arfaethedig a nodir yn y llythyr hwn.  

 

Elin Jones AS  

Llywydd a Chadeirydd y Pwyllgor Busnes 

 



 

Yn gywir 

 

 

Mike Hedges AS 

Cadeirydd, y Pwyllgor Newid Hinsawdd, Amgylchedd a Materion Gwledig 

 

 

 

 

 

 

Croesewir gohebiaeth yn Gymraeg neu Saesneg. 

We welcome correspondence in Welsh or English. 

 



 

 

 

 

 
 
  

 

 

 

 

Mike Hedges AS 

Cadeirydd  

Y Pwyllgor Newid Hinsawdd, Amgylchedd a Materion Gwledig  

Senedd Cymru 

Bae Caerdydd 

CF99 1SN 

 

Ein cyf: EJ/MH 

 

04 Ionawr 2021 

 

 

Annwyl Mike, 
 

Diolch am hysbysu a chadarnhau eich bod wedi ystyried oblygiadau adnoddau adalw’r 

Pwyllgor ar y mater yma. Mae Rheol Sefydlog 17.46 yn nodi “Ar ôl ymgynghori â’r Llywydd, 

caiff cadeirydd pwyllgor alw cyfarfod o’r pwyllgor mewn wythnos nad yw’n wythnos 

eistedd.”. Mater i’r Pwyllgor ydyw i adalw ‘r Pwyllgor felly.  

Mi rydwyf yn copio’r llythyr yma at y Rheolwyr Busnes a’r Comisiynwyr er mwyn eu hysbysu 

fod un o Bwyllgorau’r Senedd wedi penderfynu cwrdd yn ystod y toriad. 

 

Yn gywir, 

 

Elin Jones AS 

Llywydd 

